
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৯৬
সাহিত্যে নারী ⦂ স্রষ্ট্রী ও সৃষ্টি - অনুরূপা দেবী



কোটালের কাছে মিনতি জানাচ্ছেন, সেখানেও তার একটী অতি সুন্দর ছবি দেখতে পাওয়া যায়;—




“না মার না মার বীরে নির্দ্দয় কোটাল।

গলার ছিঁড়িয়া দিছি শতেশ্বরী হার॥


গো মহিষ ধান্য লহ অমূল্য ভাণ্ডার।

সেবক করিয়া রাখ স্বামীকে আমার॥


বিচারিয়া দেখ অপরাধ নাহি করি।

নিজে ধন দিয়া চণ্ডী বসাইল পুরী॥”






 বিপদে, সম্পদে ফুল্লরা স্বামীর সত্যকার সহধর্মিণী। আর একটী বাংলার খাঁটী সমাজ চিত্র চণ্ডীকাব্যের ধনপতি সওদাগরের উপাখ্যানে। লহনা খুল্লনা দুই সতীনের ঝগড়া বিবাদে দুর্বলা রূপী মন্থরাদাসীর উভয় পক্ষের কান-ভাঙ্গানী, ফলে প্রবলের হাতে দুর্বলের নির্য্যাতন, পরিশেষে ধর্মের জয়। স্বামী বশ করার ঔষধ পত্র করা, বেশ প্রসাধন, রাঁধা বাড়ার ফর্দ, সব মিলে অনতিক্রান্ত বর্তমানকেই যেন চোখের সাম্নে দেখা যায়।—






‘‘দু সতীনে প্রেমবদ্ধ দেখিয়া দুর্বলা।

হৃদয়ে ধরিল চেড়ীর কালকূট জ্বালা॥”






 এইখানেই রামায়ণের মন্থরার মতই সে গেল লহনার কাছে, বিষ ঢালতে;—






“শুদ্ধমতি ঠাকুরাণী নাহি জান পাপ।

দুগ্ধ দিয়া কি কারণে পোষ কাল সাপ॥”

